
LETSATSI LA LEFATSHE LA THAPELO.
SONTAGA WA PENTEKOSTE, 31 MOTSHEGANONG.

RAPELA MMOGO LE KEREKE YA GAGO YA SELEGAE MO MOSONG WA PENTEKOSTE.

Dirisa dinako dingwe tsa Sontaga wa Pentekoste mo mosong mabapi le thapelo e e kopanetsweng.

dikakanyo tse di botlhale di tsepamisitswe go thusa mongwe le mongwe gore a lemoge gore mo letsatsing le, re rapela le lefatshe lotlhe le jaaka re rapelela lefatshe. Magareng ga dikakanyo tseo di setseng di lekilwe: 

· Bega ntlha ya gore dimillione go ralala lefatshe di phuthegile go rapelela kgalalelo ya ga Kresete le go fetoga ga ditshaba tsotlhe.

· Buisetsa kwa godimo “Go rapelela lefatshe” jaaka phuthego (ditsebe 12-14).

· Begela ba bangwe ka tsela e o batho ba tsereng karolo ya thapelo mo matsatsing a le lesome.

O ka nna wa tsitsinya gore ditirelo di kopanngwe le dikereke tse di mabapi.

Kopanang mo magaeng kgotsa mo mapatlelong a bosetshaba.
Mo thapameng kgotsa mo mantsiboeng a Pentekoste, go ralala lefatshe, Bakresete bao ba farologaneng gotswa mo dintlheng tsotlhe ba ipaakanyetsa go kopana mo matlong a bona, kgotsa mo go tshwanetseng, go kopana mo mabaleng a metshameko, ditikwatikweng tsa bosetshaba le mo mabaleng a a bulegileng. Dikopano dingwe di tla nna dinnye ka palo, tse dingwe di tla bontsha dipalo tse di kgolo, mme nngwe le nngwe ya dikopano tse e tla bontsha thapelo e e nang le pono e le nngwe ya go sokologa le tsholofelo. Go tswa fela mo Pentekosteng wa ntlha – ga ditshegofatso tsa ga Kresete di ne di iponagatsa mo mebileng le mo pontsheng – re tla galaletsa Modimo mo pontsheng ka leina la ga Kresete re rapelele pholo le tshegofatso ya ditshaba. Ka fa go kgonagalang ka teng, re rata go kopana e seng fela mo dikereng tsa rona mme e le go feta foo.

· Thusa go rulaganya kopano mo toropong ya gaeno.Buisana le moruti wa gago le ketapele e e tshepagalang ya selegae. Batla ditsela tse di bonolo tse di  lekilweng tse di ka thusang go rulaganya kopano ya mofuta mongwe le mongwe mo go w.w.w.globaldayofprayer.com.

· Ga se dikopano tsotlhe tse di ka bonang dipalo tse di kwa godimo. Ba le bantsi ba kgobokanela kwa gae ka dipalo tse dinnye kgotsa kwa mapatlelong a bosetshaba kwa metseng ya bona. Ga dikopano tse dikgolo di sa rulaganngwa, ke eng o sa amogele dithapelo mo ntlong ya gago?

Rapelang ka lentswe le le lengwe: Go rapelela Lefatshe.

Thapelo e e latelang e baakantswe ke maloko a boditshaba a lekoko la thapelo ( International Prayer Council ). E fetoletswe mo dipuong di le dintsi tsa yona. Di bonwa mo w.w.w.globaldayofprayer.com.

Thapelo e no e tla buisiwa ka bongwe fela mo kopanong nngwe le nngwe ya lefatshe ya thapelo.

Go rapelela lefatshe.

“Ba tlhatlhosetsa mantswe kwa Modimong ka bongwe fela jwa pelo”  - Ditiro 4 : 24.

Modimo yo o maatla Otlhe – Rara, Morwa le Mowa o o Galalelang,

Mmogo le badumedi botlhe go ralala lefatshe,

Re phuthega mmogo go galaletsa leina la gago.

O modiri wa legodimo le lefatshe.

Ga go na yo o tshwanang le Wena, O a galalela mo ditseleng tsotlhe tsa gago.

Re ineela mo tlase ga taolo ya gago jaaka Kgosi ya tlholego yotlhe.

Re rapela ka pelo e le nngwe go go tlhoma mo dipelong tsa rona

le go go tlhompha mo pele ga lefatshe lotlhe.
Phuthego: Morena Modimo, wena o le mongwe o tshwanelwa ke kgalaletso le lerato le legolo.

Rraetsho yo o kwa Magodimong,
Re ya leboga ga o ratile lefatshe mo go kna,

O fanne ka morwa a le esi, Jesu Kresete,

gore swela dibe mo sefapanong

gore re tle re boelane le Wena.

Re motlotlo go go bitsa Rara le gore re bidiwe bana ba gago.

Ga gona sepe se se ka re kgaoganyang le lerato la gago.

Phuthego: Re ya leboga Rara,  go re tsaya jaaka bana ba Gago, mo lelapeng la Gago ka ntlha ya Jesu Kresete Mopholosi wa rona.

Morena Jesu Kresete,

Wena o le nosi o nonofile go bula dikwalo tsa ditiragalo,

gonne wena o ne wa bolawa gape o re reketse go boelana le Rara ka madi a gago.

Re ya leboga gonne o tlhogo ya kereke

le Kgosi ya  legodimo le lefatshe.

A batho go tswa mo merafeng le mo puong nngwe le nngwe e nne balatedi ba gago gore ditshegofatso tsa gago di tlise phetogo magareng ga batho botlhe.

A puso ya Gago e tlhongwe mo setshabeng sengwe le sengwe sa lefatshe.

gore mebuso e tle e buse ka tshiamo le teka-tekano.

A leina la Gago le godisiwe, go simologa kwa tlhabong ya letsatsi go isa kwa go phirimeng ga lona.

Phuthego: Jesu Kresete O mopholosi wa lefatshe le Kgosi ya tsotlhe.

Rara wa tshiamo le boutlwelobotlhoko.

Re ya lemoga gore re leofile

le gore lefatshe la rona le gomaretswe ke maatla a sebe.

Dipelo tsa rona di geletse kutlobotlhoko ka ntlha ya go tlhoka tekatekano, letlhoo le tiriso dikgoka.

Re swabisitswe ke kgatelelo, bosemorafe le tshololo ya madi mo nageng ya rona.

Re utlwa botlhoko ka ntlha ya matshelo otlhe a a latlhegileng ka ntlha ya dipolao, ntwa le borukhutlhi.

Malapa a rona a thubegile le dikereke tsa rona di kgaogantswe ke borukhutlhi le boikgantsho.

Matshelo a rona a kgotlhetswe ke borona, bogagapa, boaka le dibe tsa boaka.

Re utlwisitse pelo ya Gago botlhoko le go tlisa maswabi ka leina la Gago.

Re utlwele botlhoko jaaka re sokologa ka dipelo tsa rona tsotlhe.

Phuthego:Modimo wa boutlwelobotlhoko, re itshwarele dibe tsa rona

                 Fana ka boutlwelobotlhoko ba Gago o alafe naga ya rona.

Mowa wa Modimo o o tshelang,

Kwa ntle ga gago, ga re ka ke ra dira sepe.

Fetolela kereke ya gago mo setshwanong sa Jesu Kresete.

Golola maatla a gago go alafa bao ba lwalang,
Kgololo go bao ba gateletsweng le kgothatso go bao ba utlwileng botlhoko.

Tshela lerato la Gago mo dipelong tsa rona gape o re tlatse ka lerato la nnete

go araba pitso ya ba o ba tlhokang magae le bao ba tshwerweng ke tlala

le go ananela dikhutsana, batlholagadi le bagodi mo tlhokomelong ya Gago.

Re fe botlhale le go tlhaloganya matsapa a a tlhakatlhakaneng a re lebaneng le o na gompieno..

Re thuse go dirisa dithoto tsa lefatshe mo molemong wa botlhe.

Phuthego: Mowa o o galalelang, re tlhoka kgothatso le go etellwa pele ke wena. Fetola dipelo tsa rona.

Morena Jesu Kresete,

Ka ntlha ya gore o ne o sule, ga jaana o tsogile,

le Rara o go file leina godimo ga maina otlhe,
O tla fenya maatla otlhe a a bosula.

Gagola le go senya metheo yotlhe le dikakanyo tseo di ganetsang kitso ya Modimo.

Tlosa lesire la lefifi leo le apesitseng batho.

Ganetsa bosula bo o bo tsweletsang tiriso dikgoka le dintsho.

Tlisa kgololo kgatlhanong le metemona ya kgatelelo.

Roba matshwaro a bokgoba, tiriso e e botlhwaswa ya maatla le malwetse.

Re tlatse ka sebete sa go rera lentswe la Gago re sa tshoge sepe le go rapelela ba o ba latlhegileng ka botshepegi.

Phuthego: Modimo yo o maatla Otlhe, re golole mo bosuleng.

Kgosi ya kgalalelo

Tlaya o feleletse tiro ya gago mo mafelong otlhe, mo bathong ba rona le mo setshabeng sa rona.

Re tsholetsa mantswe a rona ga mmogo le badumedi gotswa Afrika le Asia.

go tswa , Middle East le Europa, go tswa Amerika Bokone le bophirima,

le go tswa Australia le ditlhaketlhake tsa Pasifiki – gammogo re ya lela:

Phuthego: Tsholetsang ditlhogo, lona dikgoro!

                  Tsholetsang dikgoro tsa bogologolo gore kgosi ya kgalalelo e tle e tsene!

Ga ditiro tsa gago di ntse di oketsega mo lefatsheng,

gape ga ditshegofatso tsa gago di ntse di tlala mo lefatsheng,

ba tla go senka ba re,” Kgosi ya kgalalelo ke mang?”

Ga mmogo re tla araba re re:

Phuthego: Ke morena yo o maatla Otlhe!

                 Go tshegofale yo o tlang ka leina la Morena!

Tlaya o tlatse lefatshe ka kgalalelo ya Gago jaaka metsi a apesa lewatle.

Mowa le monyadiwa bare:

Phuthego: Amen! Tlaya Morena Jesu!

